
aten madi 8 me 2001 an,
Pati popilè nasyonal
(PPN) te bay yon konfer-

ans pou laprès kote li te denonse
antant ki vle fèt ant Fanmi Lavalas ak
Konvèjans lan, kont enterè pèp la. 

Benjamin Dupuy ki se sekretè jener-
al PPN te kalifye seri rankont ant pou-
vwa Lavalas la, CLED e Konvèjans
lan kòm yon seri epizòd nan «yon
roman feyton oubyen nou ta ka di se
yon fim...», puiske pou li se yon fo
kriz aktè politik yo ap prezante nan
figi moun. «Mwen di w se yon fo kriz,
ke yo rive ak yon antant, ke yo vle
likide milye eli 21 me yo, ke yo vle
bay yo pou satisfè kominote entènasy-
onal la. 

Sa se bagay pa yo, men nou menm
sa k enterese nou se kontinye lit pèp
ayisyen pou n ka rive ak reyèl reyal-
izasyon 3 wòch dife yo: jistis, patisi-
pasyon e transparans», e Dupuy te
kontinye: «Gwo pwoblèm fondaman-
tal pèp ayisyen an ap konfwonte,
blakawout gratis ti cheri, ensekirite
gratis ti cheri; donk mwen m pa kwè
se nan chirepit pou pataje pouvwa ke
solisyon peyi a ye». 

Konsa, sekretè jeneral Pati popilè
nasyonal (PPN) nan kwè ke «2 beli-
jeran» yo pa gen diferans fondaman-
tal, puiske yo tou 2 se koutye ki gen

yon sèl patwon: «Kriz ki ekziste ann
Ayiti a, reyèl kriz la se yon kriz
sosyal, se yon kriz estriktirèl ki la nou
ka di depi 200 zan. Kote yon ti elit ap
eksplwate grann majorite pèp la e
mennen peyi a nan yon veritab
sitiyasyon katastwòf. Jounen jodi a
donk, m pa kwè se keksyon sa yo ki
pral poze.» Konsa, PPN denonse
fason pouvwa anplas la chak jou pi
plis ap bafre ideyal 16 desanm 90 yo e
li rete kwè vrè opozisyon ki ta genyen
an ta dwe mache ak pèp la, kòtakòt! 

REOUVÈTI TELE EXPRESS

CONTINENTAL

Tout moun sonje nan dat dimanch 15
pou louvri lendi 16 avril 2001 an
kòman vòlè te sakaje radyo Te l e
Express Continental ki te pèmèt stasy-
on sila a pase apeprè 22 jou ak pòt li
fèmen. Ebyen se jounen madi premye
me 2001 an, radyo a te reouvè pòt li
timidman; men se jounen lendi 7 me
2001 an yo rekòmanse ak tout emisy-
on nouvèl yo. Nan sikonstans lan, nan
yon editoryal li te mete deyò direktè
radyo a, pwofesè Jacques Jean Pierre,
remèsye tout moun ki te sipòte radyo
a ki pèmèt reouvèti rive fèt. Nan
menm sikonstans lan responsab kèk
lòt medya nan vil la tankou RDDJ,
EFATA elatriye mande la polis pou

pran desizyon pou kontwole vil la, ak
chevalye de nwi yo ki sanble jwenn
kat blanch pou fonksyone lib e libè, e
pemèt yon zak konsa pa repete nan vil
la. 

TÈT ANSANM
WOJE E. SAVEN

e yon mantalite ki mande chan-
je. Kote ou pase nan peyi Ayiti

wap jwenn moun ki konnen yo pi
siperyè pase lòt moun. Kit se moun
andeyò kit se moun lavil, kit se moun
rich kit se moun pòv, kit yo letre kit
yo iletre pi fò ladan-yo konnen yo pi
siperyè pase tout moun "kikeseswa".
Moun kap ekri pwezi ak literati lirik
konn rele atitid-sa-a fyète. Men lòt
moun tou ka mande èske se pa yon
vanite egzajere epi ki lakòz? Si nou
ka jwenn yon repons pou keksyon-
sa-a na petèt konprann poukisa malè
Ayiti kòmanse depi prenmye janvye
1804 osnon menm depi lontan anvan
depi epòk kolonnyal-la. 

